
Дел 1: Почетна проценка на влијанието на регулативата и планирање на работата

А. Почетна проценка на влијанието на регулативата

1. Кои се главните проблеми?

Со  Предлог на законот за изменување и дополнување на Законот за медијација се воведува субвенционирање на медијацијата од државата, како резултат на определбата на државата за успешно функционирање на концептот на медијација во Република Македонија.  

 Субвенционирањето на медијацијата од страна на државата има за цел да се стимулира процесот на медијација во Република Македонија и страните да се уверат во пракса за бенефициите од постапките за медијација, без притоа да трпат определени финансиски импликации. 
Имено со Предлог законот за изменување и дополнување на Законот за медијација се пропишува  дека државата ja субвенционира постапката за  медијација доколку бидат исполнети следните услови: постапката за медијацијата била спроведена пред започнување на судска постапка, една од страните во постапката за медијација е физичко лице, медијаторот го пријавил предметот за медијација како завршен во Регистарот за евиденција на постапките за медијација, и ако медијаторот презентирал трошковник на пропишан образец за наплатени трошоци на постапката за медијација и наградата на медијаторот. Воедно се пропишува дека државата субвенционира само една постапка за медијација помеѓу исти страни за еден спорен однос со цел да не дојде до можни  злоупотреби и да се спречи за еден ист спорен однос помеѓу исти странки да  се користат субвенции од државата. Во Предлог-Законот се пропишува дека поблиските услови за начинот и постапката на субвенционирањето ќе бидат уредени со упатство од министерот.  
 Со Предлог-закoнот за изменување и дополнување на Законот за медијација се пропишува дека Министерството за правда води Регистар за евиденција на постапките за медијација, согласно со начелото на тајност и доверливост. Формата, содржината и начинот на водењето на Регистарот за евиденција на постапките за медијација ја пропишува министерот со правилник, со цел следење на започнатите постапки за медијација. 
 Со предлог Законот за изменување и дополнување на Законот за медијација се брише делот од одредбата на законот дека Министерството за правда  организира обука за медијатори  „најмалку два пати во текот на една календарска година“ од причини што има доволен број на медијатори,  но она што недостасува е  примена на медијацијата во пракса. 

Кои се можните решенија (опции)? Кои регулаторни или нерегулаторни мерки би можеле да се разгледаат?

 Со воведувањето на субвенционирање на медијацијата од буџетот на државата се овозможува  преку минимална буџетска финансиска импликација  да се промовира и стимулира постапката за медијација во Република Македонија, што за крајна цел ќе  има масовно користење на овој институт и сите поволности кои тој ги овозможува.
1. Кои се засегнатите страни кои ќе бидат вклучени во процесот на проценка на влијанието на регулативата?

